
GOUVÈNÈ HOCHUL ANONSE GAYAN GRAN PRI 1 MILYON DOLA GENIUS NY 
LA, KI SE PI GRAN AKSELERATÈ NAN MOND LAN POU SISTÈM AYERYEN SAN 

EKIPAJ  
  

Archangel Imaging ranpòte gran pri 1 milyon dola GENIUS NY la; Kat lòt finalis 
yo resevwa envestisman 500,000 dola kòm yon pati nan 3 milyon dola yo atribiye 

a konpayi inovatè ki pral fonksyone kounye a nan Syracuse  
  

Envestisman an konplete inisyativ "CNY Rising" lan – ki se estrateji global 
rejyon an pou revitalize kominote yo epi devlope ekonomi an  

Foto gayan an disponib isit la  
  
  
Gouvènè Kathy Hochul te anonse jodi a ke gayan gran pri 1 milyon dola nan sizyèm faz 
akseleratè Genius NY lan se Archangel Imaging ki soti nan Wayòm Ini. Archangel 
Imaging deplwaye machin entelijan, bò kote moun yo, pou pwoteje resous presye ak yon 
ekip ki gen risk nan kote ki lwen oswa difisil. Swa yo vòlè kab li yo, swa se ekstraksyon 
petwòl oswa brakonaj elefan pou ivwa, konpayi an bay kapasite pou ekip sekirite a 
konnen anvan ensidan sa yo rive epi entèvni touswit oswa fè swivi. Pwogram GENIUS 
NY la se pi gran konpetisyon akseleratè biznis nan mond lan ki konsantre sou sistèm 
san pilòt, done pou desizyon ak IoT. Pwogram pandan tout ane a te bay senk ekip finalis 
yo yon total 3 milyon dola nan evènman Finals Night li yo nan anba lavil Syracuse, ki 
gen ladan envestisman 1 milyon dola ak kat prim 500,000 dola. Pwogram lan, ke Tech 
Garden CenterState CEO a ap administre, nan Syracuse, ofri finalis akseleratè yo espas 
enkibatè, resous pou konpayi yo, pwogramasyon ak ankadreman. Jiska prezan, Eta New 
York te envesti 30 milyon dola nan GENIUS NY pandan sis faz pwogram nan. Patisipan 
yo oblije opere biznis yo nan New York Santral pandan omwen yon ane.  
  
"Pandan n ap kontinye sipòte inovasyon ak endistri kle yo nan New York, envestisman 
kle yo ap fèt pou revitalize New York Santral", Gouvènè Hochul te deklare. 
"Konpetisyon GENIUS NY la kontinye ap transfòme peyizaj New York Santral nan atire 
pwochen jenerasyon antreprenè inovatè ki soti toupatou nan mond lan pou vin nan 
rejyon an. Envestisman kontinyèl nou nan biznis sistèm aeryen san ekipaj yo ap ede 
asire ke Eta New York rete lidè nan endistri enpòtan sa a epi mennen bon jan kalite 
djòb ak kwasans ekonomik nan rejyon an."  

Pandan evènman an dirèk la, ekip yo te prezante plan biznis yo devan yon panèl jij ak 
espektatè yo. Apre prezantasyon yo, toulè senk konpetitè yo te resevwa youn nan 
senk pri envestisman yo. An plis, ekip yo pral itilize envestisman sa yo pou kontinye 
akselere kwasans yo epi elaji prezans yo nan rejyon an.  
  
"Chwazi nou kòm gayan Grand Pri GENIUS NY 2022 a se yon reyalizasyon ak 
rekonesans enkwayab pou ekip nou an, sitou nan kontèks konpayi bon jan kalite sa yo 
nan gwoup la ane sa a," Direktè Archangel Imaging, Dan Sola, te deklare. 
"Envestisman sa a pèmèt nou kreye djòb ki gen anpil valè epi ankouraje kwasans 
alontèm ak patenarya lokal. Atravè pwogram lan nou te benefisye bon sipò ak 
envestisman GENIUS NY, CenterState CEO ak Empire State Development. 
Gouvènman lokal la ak biznis lokal yo isit la te ede nou lanse epi nou deja ap anboche 
ak angaje moun nan devlopman konjwen an. Nou fyè pou nou fè pati kominote New 
York Santral la".  
  
Fusion Engineering, Netherlands, AVSS - Aerial Vehicle Safety Solutions, Inc., 
Canada, Wonder Robotics, Israel and Dronehub, Poland, yo chak te jwenn 
envestisman 500,000 dola.  
  
Depi 2017, konpayi GENIUS NY yo deja te ranmase plis pase 90 milyon dola nan 
finansman swivi epi yo deja kreye 75 djòb nan rejyon an. Avansman pwogram GENIUS 
NY lan ajoute sou pwogrè CNY Rising lan, ki se plan estratejik ki ranpòte prim nan 
rejyon an pou revitalize kominote yo epi devlope ekonomi an.  
  
Prezidan, Direktè Egzekitif Jeneral ak Komisè Empire State Development lan, 
Hope Knight, te deklare, "Pwogram GENIUS NY la ap sipòte kwasans enkwayab 
endistri sistèm ayeryen san ekipaj la nan New York Santral. Felisitasyon pou tout 
konpayi inovatè sa yo ki ap mennen ide antreprenarya eksepsyonèl yo a nan rejyon an 
epi ki prepare pou pwofite resous ak enfrastrikti UAS san parèy Eta New York la".  
  
Prezidan CenterState CEO a, Rob Simpson, te deklare, "Pwogram GENIUS NY yo 
reprezante angajman rejyon nou an pou fè vanse inovasyon nouvo ak pwochen etap 
nan sistèm san ekipaj, entelijan ak sektè IoT yo. Envestisman ekip gwo potansyèl sa 
yo resevwa kounye a pral pèmèt yo akselere kwasans yo epi patisipe nan pwogrè 
enteresan k ap fè kominote nou an ale pi devan. Ekip entènasyonal sa yo pral kontinye 
nan pwogram sa a avèk zouti ak resous yo bezwen pou pwofite envestisman sa yo, fè 
avanse teknoloji ak platfòm yo, kreye djòb epi kontribye nan ekosistèm k ap grandi nou 
te etabli nan New York Santral".  
  
Direktè GENIUS NY la nan CenterState CEO, Kara Jones, te deklare, "Evènman 
final prezantasyon an se yon opòtinite enteresan pou kominote nou an wè premye men 
ekip enkwayab ki vin isit la atravè mond lan pou devlope konpayi yo. Envestisman ekip 
yo resevwa pandan evènman sa a pral pèmèt yo ale sou mache a, bati patenarya ki pi 
solid avèk ekip GENIUS NY yo ki soti nan faz anvan yo, epi konsantre sou teknoloji ak 
devlopman biznis, anboche ak etabli katye jeneral ak biwo nan New York Santral. 
Pandan y ap antre nan dezyèm faz pwogram lan, yo pral resevwa sipò sible nan men 



menntò ak konseye epi yo pral gen opòtinite adisyonèl pou rankontre ak envestisè yo 
pou asire siksè yo".  
  
Eta New York kontinye etabli tèt li kòm premye destinasyon nasyon an pou dwòn ak 
biznis endistri UAS ki gen rapò ak nan rejyon New York Santral ak Mohawk Valley. 
Anplis konpetisyon akseleratè GENIUS NY lan, eta a te konsantre sou fè envestisman 
majè nan endistri sistèm ayeryen san ekipaj yo. Depi 2016, New York te angaje l pou li 
envesti 56 milyon dola pou devlope ak kenbe yon koridò tès dwòn dènye kri nan yon 
distans 80 km ki konekte Ayewopò Entènasyonal Syracuse ak Ayewopò Entènasyonal 
Griffiss nan Rome. Envestisman adisyonèl nan endistri yo te enkli 9 milyon dola pou 
Skydome, enstalasyon tès dwòn andedan nan Konte Oneida a nan sit tès UAS la, ak 
16.6 milyon dola nan envestisman aktyèl pou ekspansyon Tech Garden nan anba lavil 
Syracuse pou kontinye ogmante efò endistri UAS li yo nan rejyon an.  
  
Se Marcia Mitchell Direktè New York Ventures ki te jije plan biznis ekip GENIUS NY yo 
ak prezantasyon yo; Chris McCall, Direktè Devlopman Kòporasyon nan Fotokite; 
Jeffrey Cole, Direktè Egzekitif Jeneral nan Hidden Level; Rob Lindsay, Fondatè Air 
Mobility Partners; Ak Gretchen West ki se Prezidan ak Direktè Egzekitif Jeneral 
Schiebel Aircraft, Inc.  
  
Senatè Eta a, Rachel May, te deklare, "Li toujou enteresan pou wè ekspansyon 
nouvo opòtinite pou endistri UAS k ap pwospere nan New York Santral. Pwogram 
tankou GENIUS NY pèmèt zòn nou an atire epi kenbe gwo talan nan endistri a epi 
kontinye kwasans nou te wè pandan plizyè ane ki sot pase yo. Sa a benefisye Koridò 
Dwòn CNY la epi li kontribye nan motè ekonomik tout rejyon an. Felisitasyon pou 
gayan GENIUS NY yo, epi mwen espere wè inovasyon ou pote nan kominote nou an".  
  
Senatè Eta a, John W. Mannion, te deklare, "Atravè envestisman eta tankou Green 
Chips ak pwogram Genius NY - New York Santral kounye a abrite endistri dinamik ak 
kwasans pwochen jenerasyon ki gen ladan dwòn, kominikasyon san fil, epi k ap vini 
byento: fabrikasyon pis òdinatè. Ekosistèm inovasyon sa a ki gen ladan Micron, JMA, 
MACNY, te etabli konpayi dwòn ak jèn antrepriz Genius NY, travay sendika, ak fakilte 
ak inivèsite nou yo pral yon leman pou plis envestisman, travay, ak aktivite ekonomik. 
Mwen espere kontinye patenarya ak Gouvènè Hochul pou pèmèt elan an kontinye nan 
New York Santral".  
  
Manm Asanble William B. Magnarelli te deklare, "Nan atire konpayi sa yo nan Tech 
Garden atravè konpetisyon GENIUS NY, Konte Onondaga kontinye etabli tèt li kòm 
yon lidè mondyal nan endistri dwòn ak teknoloji. Patenarya ak opòtinite ki te kreye 
lokalman pandan etap antreprenarya a kreye yon katalizè pou kwasans ak lidèchip 
endistri nan endistri mondyal dènye kri a".  
  
Manm Asanble Pamela Hunter te deklare, "Pwogram GENIUS NY la kontinye 
ankouraje inovasyon ak nouvo envestisman nan New York Santral. CNY pare pou l vin 
yon sant mondyal pou devlopman teknoloji UAS epi mwen espere travay avèk 



Gouvènè Hochul sou envestisman kontinyèl sa a. Pwogram sa yo kontribye anpil nan 
efò revitalizasyon nou yo epi yo pral pote anpil nouvo opòtinite nan kominote nou yo".  
  
Manm Asanble Al Stirpe te deklare, "Felisitasyon pou gayan 6yèm faz yo, antreprenè 
ki kenbe rejyon nou an nan direksyon pou yon avni responsab ak fèm sou sèn 
entènasyonal la. Soti nan kwasans san parèy nan sistèm ayeryen san ekipaj (UAS) ak 
wobotik pase nan fè rebwazman vin sou gwo anplè rive nan bese pi move efè 
chanjman klimatik yo; pwogram GENIUS NY la kontinye envesti nan moun, endistri, ak 
kwasans ekonomik New York Santral, sa ki fè nou tout gayan!"  
  
Chèf Egzekitif Konte Onondaga a Ryan McMahon te deklare,"Li vrèman pasyonan 
pou nou wè endistri UAS emèjan an kontinye devlope isit la menm nan anba lavil 
Syracuse. Nan non Konte Onondaga, mwen felisite ak akeyi konpayi inovatè sa yo ki 
prepare pou pouse rasin nan New York Santral. Mwen pa gen okenn dout ke yo pral 
kontinye jwe yon wòl enpòtan nan siksè ekonomik global rejyon nou an."  
  
Kad Egzekitif Konte Oneida, Anthony J. Picente Jr, te deklare, "Pwogram GENIUS 
NY se yon egzanp pafè ki montre kijan patenarya solid ant Konte Oneida ak 
CenterState CEO ap solidifye rejyon New York Santral la ak Mohawk Valley a kòm 
episant Sistèm Ayewonèf san Pilòt yo nan peyi a. Mwen kontan wè kote gayan yo pral 
mennen endistri UAS rejyon nou an".  
  
Majistra Syracuse, Ben Walsh, te deklare, "GENIUS NY fè pati yon ekosistèm 
teknoloji k ap pwospere nan Syracuse ak New York Santral. Pwogram nan te ede mete 
rejyon nou an sou kat mond lan kòm yon sant kle pou devlopman sistèm ayeryen san 
ekipaj. Pi enpòtan pou vil la ak estrateji Syracuse Surge nou an pou kwasans enklizif 
nan Nouvo Ekonomi an, GENIUS NY ap kreye bon travay ak envestisman. Mwen 
felisite dènye seri gayan yo epi mwen remèsye Gouvènè Hochul ak ekip Empire State 
Development ak CenterState CEO pou angajman yo pran pou kenbe GENIUS NY ap 
grandi".  
  
Ko-Prezidan Konsèy Devlopman Ekonomik Rejyonal New Yok Santral, Randy 
Wolken, Prezidan ak Direktè Egzekitif Asosyasyon Pwodiktè New York Santral, 
ak Doktè Linda M. LeMura, Prezidan Le Moyne College, te deklare, "Anpil 
felisitasyon pou tout gayan sizyèm faz GENIUS NY la. Nou ekstrèmman fyè pou nou 
akeyi antreprenè imajinè sa yo nan New York Santral pandan y ap pran angajman pou 
devlope biznis inovatè yo nan rejyon sa a. Atravè sipò kontinyèl pou konpetisyon 
GENIUS NY konsèy rejyonal la, nou ap asire ke Eta New York rete nan premye nivo 
endistri UAS ki ap devlope a nan New York Santral, sa ki ap kreye nouvo opòtinite ak 
djòb pou rezidan yo nan rejyon an pandan deseni k ap vini yo".  
  
Enfòmasyon sou GENIUS NY  
  
GENIUS NY se yon pwogram akseleratè an rezidans pou biznis nan Tech Garden nan 

Rejyon New York Santral la ki ale pi lwen pase gwo envestisman dirèk. Anplis de gran 

pri 1 milyon dola ak kat envestisman 500,000 dola, pwogram lan ofri resous, 



pwogramasyon ak koneksyon, ki fè li se pi gran konpetisyon konsa nan mond lan. Gen 

plis enfòmasyon ki disponib isit la.  

  

Akselere CNY Rising  
  
Anons jodi a vin konplete pwojè "Central NY Rising", ki se plan global rejyon an pou 
jenere kwasans ekonomik ki djanm ansanm ak devlopman kominote a. Eta a te deja 
envesti plis pase 6.3 milya dola nan rejyon an depi 2012 pou etabli fondasyon pou plan 
an – lè li kapitalize sou opòtinite mache global la yo, ranfòse espri antreprenarya epi 
kreye yon ekonomi enklizif. Kounye a, rejyon an ap akselere inisyativ Central NY 
Rising lan gras a yon envèstisman 500 milyon dola Eta ap fè atravè Inisyativ 
Revitalizasyon Rejyon Nò Eta a, ke Gouvènè Cuomo te anonse nan mwa desanm 
2015 lan. Envestisman 500 milyon dola eta a ap ensite biznis prive yo envesti plis pase 
2.5 milya dola – e plan rejyon an, jan li soumèt la gen pwojè pou plis pase 5,900 nouvo 
djòb. Gen plis enfòmasyon ki disponib isit la.  

